
Dit is een liedje




Wo zwiegt toch gie


Zeg, ‘k en ‘k joen niet nodig wi

Iedereen e etwien nodig

Wat zoe Nicole zien zoender Hugo, En wa was John Lennon zoender Yoko Ono

En wa zoe Filip zien zoender Mathilde, En noenkel Gaston te, zoender tante Pharilde

Wat ziej met e sidecarre otter niemand in ’t bakschje zit

Wat ziej met neen eenzoat die van de wereld nie wit

En ook ol peis je soms daj in joen eentje deur ’t leevn moe goan

Dat is e misse want, ne mens is niet gemakt voer ollene te bestoan

Iedereen et iemand nodig

Iedereen et iemand nodig
Bie nem

Wat ziej met e dubbel bedde oj oltiet ollene slapt, 

Wat ziej met zo’n upbloaspuppe, die nooit nie wereklapt

Hoe moej n’een tango dansen zoender partner, 

Wo zoe vader Abraham zien zoender Pierre Cartner

Wat zoe n’een kopman doen zoender knecht, Of n’een bokseur in een eenmansgevecht

Wat is e sjieke kakmadam zoender loverboy, En zworte piet te, zoender Sintneklaai

En ook ol peis je soms daj in joen eentje deur ’t leevn moe goan

Dat is e misse want, ne mens is niet gemakt voer ollene te bestoan

Iedereen et iemand nodig

Iedereen et iemand nodig
Bie nem

een voe teegn te leutern

een voe teegn te tieren

een voe mee te kneutern

Of voer e bitje te versieren

Een voe te knuffeln

Of voe teegn te lulln

Een voer an te snuffeln

Of voe je daagn mee te vulln

Een voe ’t embeteren

Of een voe dichte te pakken

Of voe te koeioneren

Of voer e toarte voorn te bakkn

Een voe teegn te zaagn

Of voe gezellig mee te vrijn

Een voer an te knagen

Of voer e sjarpe voorn te brein

